
މޯލްޑިވްސް އެނަރޖީ އޮތޯރިޓީ

ދިވެހިރާއްޖެ
އިޢާދަކުރަނިވި ހަކަތައިން ކަރަންޓް އުފައްދާ ނިޒާމްތައް ނެޓްމީޓަރިންގ އުސޫލުން ކަރަންޓުގެ ވިއުގައަށް ގުޅުމާއި ބެހޭ ގަވާއިދު 2014
	ތަޢާރުފު
	.1
	މިގަވާއިދަކީ އާންމު ބޭނުންތަކުގެ ޚިދުމަތެއްގެ ގޮތުގައި ކަރަންޓުގެ ޚިދުމަތް ދިނުމަށް މިއޮތޯރިޓީން ހުއްދަ ދޫކޮށްފައިވާ ފަރާތުގެ ކަރަންޓު ވިއުގައިން ޚިދުމަތް ލިބިގަންނަ ފަރާތްތަކުން އެފަރާތްތަކަށް ބޭނުންވާ ހުރިހާ ކަރަންޓެއް ބޭނުންކުރުމުގެ ބަދަލުގައި، އެފަރާތްތަކަށް ބޭނުންވާ ކަރަންޓު ނުވަތަ ކަރަންޓުން ބައެއް އިޢާދަކުރަނިވި ހަކަތައިގެ ވަސީލަތެއް ބޭނުންކޮށްގެން އުފައްދާ ބޭނުންކޮށް އަދި އިތުރުވާ ކަރަންޓް ޚިދުމަތްދޭ ފަރާތުގެ ކަރަންޓު ވިއުގައަށް ނެޓްމީޓަރިންގ އުސޫލުން ދޫކުރެވޭނެ ނިޒާމެއް ގާއިމުކޮށްދިނުމުގެ ގޮތުން ޤާނޫން ނަންބަރު 96/4 (ޢާންމު ބޭނުންތަކުގެ ޚިދުމަތާ ބެހޭ ޤާނޫނު) ގެ 3 ވަނަ މާއްދާގެ ދަށުން މި އޮތޯރިޓީން ހަދާފައިވާ ގަވާއިދެކެވެ. 


	ނަން
	.2
	މިގަވާއިދުގެ ނަމަކީ، "އިޢާދަކުރަނިވި ހަކަތައިން ކަރަންޓް އުފައްދާ ނިޒާމްތައް ނެޓްމީޓަރިންގ އުސޫލުން ކަރަންޓުގެ ވިއުގައަށް ގުޅުމާއި ބެހޭ ގަވާއިދު 
2014" އެވެ.


	ގަވައިދަށް ޢަމަލުކުރަން ފަށާ ތާރީޚް                             
	.3
	މިގަވާއިދަށް އަމަލު ކުރަން ފަށާނީ، މި ގަވާއިދު ދިވެހިސަރުކާރުގެ ގެޒެޓުގައި ޝާއިޢުކުރާ ދުވަހުން  ފެށިގެން 3 (ތިން) މަސްދުވަސްވާ ދުވަހުން ފެށިގެންނެވެ.


	ތަންފީޛުކުރާ ފަރާތް
	.4
	(ހ)
	މިގަވާއިދު ތަންފީޛުކުރާނީ، މޯލްޑިވްސް އެނަރޖީ އޮތޯރިޓީންނެވެ.


	
	
	(ށ)
	މިގާވާއިދުގެ ކަންކަން ތަންފީޛުކުރުމަށްޓަކައި ކަމާބެހޭ ދައުލަތުގެ މުއައްސަސާތަކަށް ޒިންމާ ހަވާލުކުރުމުގެ ބާރު މިއޮތޯރިޓީއަށް ލިބިގެންވެއެވެ.


	ގަވާއިދަށް އަމަލުކުރަންޖެހޭފަރާތް
	.5
	(ހ)
	އާންމު ބޭނުންތަކުގެ ޚިދުމަތެއްގެ ގޮތުގައި ކަރަންޓުގެ ޚިދުމަތް ދިނުމަށް މި އޮތޯރިޓީން ހުއްދަ ދީފައިވާ ހުރިހާ ފަރާތްތައް.

	
	
	(ށ)
	އާންމު ބޭނުންތަކުގެ ޚިދުމަތެއްގެ ގޮތުގައި ކަރަންޓުގެ ޚިދުމަތް ދިނުމަށް މި އޮތޯރިޓީން ހުއްދަ ދީފައިވާ ފަރާތުން ޚިދުމަތްލިބިގަންނަ ހުރިހާ ފަރާތްތައް.


	މަޤްޞަދު
	.6
	މި ގަވާއިދު މަޤްޞަދަކީ:

	
	
	(ހ)
	ޚިދުމަތްދޭ ފަރާތުގެ ކަރަންޓު ވިއުގައިން ގަންނަންޖެހޭ އަދަދު މަދުކުރުމުގެ ގޮތުން ޚިދުމަތް ލިބިގަންނަ ފަރާތަށް ބޭނުންވާ ކަރަންޓު ނުވަތަ ކަރަންޓުން ބައެއް އަމިއްލައަށް އުފެއްދުމުގެ ފުރުޞަތު ދިނުން.


	
	
	(ށ)
	ކަރަންޓުގެ ޚިދުމަތް ބޭނުންކުރާ މިންވަރު އިތުރުވަމުންދާ ނިސްބަތުން، ޚިދުމަތްދޭ ފަރާތުގެ ކަރަންޓު އުފައްދާ ފޯރުކޮށްދިނުމުގެ ނިޒާމް ތަރައްޤީ ކުރަން ހޭދަކުރަންޖެހޭ  މިންވަރު މަދުކުރުން.


	
	
	(ނ)
	ކަރަންޓު އުފެއްދުމަށްޓަކައި ރާއްޖޭން ބޭރުން އެތެރެކުރާ އަގުބޮޑު ތިމާވެއްޓާ ރަޙްމަތްތެރި ނޫން ވަސީލަތްތަކަށް ބަރޯސާވާންޖެހޭ މިންވަރު ކުޑަކޮށް، ދިވެހިރާއްޖެއިން ލިބެންހުރި  އަދި  ގުދުރަތީގޮތުން އިޢާދަކުރަނިވި ވަސީލަތަކުން ކަރަންޓު އުފައްދާ ފޯރުކޮށްދީ ކަރަންޓުގެ ޚިދުމަތް ދެމެހެއްޓެނިވި ގޮތެއްގައި ދެވޭނެ ނިޒާމެއް ގާއިމުކުރުން.


	
	
	(ރ)
	ޚިދުމަތް ލިބިގަންނަ ފަރާތަށް ބޭނުންވާ ކަރަންޓު ނުވަތަ ކަރަންޓުން ބައެއް އަމިއްލައަށް އުފެއްދުމުގެ ފުރުޞަތު ލިބުމުން ކަރަންޓުގެ ޚިދުމަތް އަތްފޯރާ ފަށުގައި ބެހެއްޓުމަށް ސަރުކާރުން ކުރަންޖެހޭ ހޭދަ މަދުވެ ސަރުކާރުގެ ބަޖެޓަށް ލުއިތަކެއް ހޯދައިދިނުން.


	ޚިދުމަތްދޭ ފަރާތުގެ ވިއުގައަށް ގުޅުމަށް ހުއްދަ ބާވަތްތައް
	.7
	(ހ)
	ނެޓް މީޓަރިންގެ އުސޫލުން ޚިދުމަތްދޭ ފަރާތުގެ ވިއުގައަށް ގުޅުމަށް ހުއްދަ ކުރެވޭނީ ހަމައެކަނި މި ގަވާއިދުގެ ޖަދުވަލު 1 ގައި ހިމެނޭ ޓެކްނޮލިޖީގެ ބާވަތްތަކުންނެވެ.


	
	
	(ށ)
	ސަރުކާރުގެ އެއިރެއްގެ ހަކަތައިގެ ސިޔާސަތުތަކާއި އެއްގޮތަށް ޖަދުވަލު 1 އެއްގައި ހުއްދަ ކުރެވިފައިވާ  އިޢާދަކުރަނިވި ހަކަތައިން ކަރަންޓު އުފައްދާ ފޯރުކޮށްދޭ ނިޒާމުތަކުގެ ލިސްޓަށް އުނިއިތުރު ކުރުމުގެ ބާރު މިއޮތޯރިޓީއަށް ލިބިގެންވެއެވެ.


	
	
	(ނ)
	މި މާއްދާގެ (ށ) ގައި ވާގޮތަށް ގެންނަ ބަދަލަށް އަމަލުކުރަން ފަށާނީ އެގެންނަ ބަދަލު ގެޒެޓް ކުރެވޭ ދުވަހުން ފެށިގެންނެވެ.


	
	
	(ރ)
	މި މާއްދާގެ (ނ) ގައި ވާގޮތަށް ގެންނަ ބަދަލަކުން އޭގެ ކުރިން ނެޓް މީޓަރިންގ އުސޫލުން ދޫކޮށްފައިވާ އެއްވެސް ހުއްދެއެއް ބާޠިލެއް ނުވާނެއެވެ.


	ކަރަންޓު އުފެއްދޭނެ އެންމެމަތީ ވަރު ކަނޑައެޅުން  އަދި އިތުރު ކަނެކްޝަންތައް ބަލައިގަތުން ހުއްޓާލެވޭނެ ހާލަތްތައް
	.8
	(ހ)
	ނެޓް މީޓަރިންގ އުސޫލުން ގާއިމްކުރެވޭ އިޢާދަކުރަނިވި ހަކަތައިގެ ނިޒާމުން އުފެއްދޭ އެންމެ މަތީ ކަރަންޓު، އެ ނިޒާމެއް ބެހެއްޓިފައިވާ ތަނެއްގެ މެއިން ސަރކިޓް ބްރޭކަރ ރޭޓިންއަށް ވުރެ މަތިވެގެން ނުވާނެއެވެ. އަދި މިގޮތުން ސައިޒު ކުރެވޭ ނިޒާމުން ކަރަންޓު އުފެއްދޭ މިންވަރު 42 ކޭ.ވީ.އޭ އަށްވުރު މަތިގެންނުވާނެއެވެ.


	
	
	(ށ)
	ތަފާތު އެކި ފަރާތްތަކުން  ޚިދުމަތްދޭފަރާތުގެ ވިއުގައަށް  ނެޓް މީޓަރިންގ އުސޫލުން ގުޅޭނެ ނިޒާމުތަކުގެ ޖުމްލަ ކެޕޭސިޓީ، ޚިދުމަތްދޭ ފަރާތުން ކަނޑައަޅަންވާނީ:


	
	
	
	1
	ޚިދުމަތްދޭ ފަރާތަށް މިއޮތޯރިޓީން ފާސްކޮށްދީފައިވާ ޓެރިފް ރޭޓުތަކަށާއި،  ކަރަންޓު ދިނުމުގެ ނިޒާމުގައި ބޭނުން ކުރަމުންދާ މެޝިނަރީ އާއި އާލާތްތަކަށް ރިޢާޔަތް ކުރުމަށްފަހު، އަދި


	
	
	
	2
	ތަފާތު އެކި ފަރާތްތަކުން ނެޓް މީޓަރިންގ އުސޫލުން ގާއިމުކޮށްފައިވާ ނިޒާމުތަކުން އުފައްދާ ވިއުގައަށް ފޯރުކޮށްދޭ ކަރަންޓުގެ ސަބަބުން ވިއުގައިގެ ސްޓެބިލިޓީއަށް އަންނަ ބަދަލުތައް ދެނެގަތުމަށްޓަކައި ޚިދުމަތްދޭ ފަރާތުން ތައްޔާރުކުރާ ފަންނީ ދިރާސާއެއްގެ މައްޗަށް ބިނާކޮށެވެ. ނުވަތަ، 


	
	
	
	3
	ތަފާތު އެކި ފަރާތްތަކުން ނެޓް މީޓަރިންގ އުސޫލުން ގާއިމުކޮށްފައިވާ ނިޒާމުތަކުން އުފައްދާ ވިއުގައަށް ފޯރުކޮށްދޭ ކަރަންޓުގެ ސަބަބުން ޚިދުމަތްދޭ ފަރާތުގެ ވިޔަފާރީގެ ފައިދާއަށް އަންނަ ބަދަލުތައް ދެނެގަތުމަށްޓަކައި ކުރެވޭ ފަންނީ ދިރާސާއެއްގެ މައްޗަށް ބިނާކޮށެވެ.


	
	
	(ނ)
	މިމާއްދާގެ (ށ) ގައި ވާގޮތަށް ކަނޑައެޅޭ އެންމެ މަތީ އަދަދު އެކަމަށް މި އޮތޯރިޓީން ވަކިގޮތެއް ނިންމުމަށް އެކަށީގެންވާ ވަގުތު އޮއްވާ ލިޔުމުން އަންގަންވާނެއެވެ. އަދި މި ގޮތަށް ކަނޑައެޅޭ އަދަދަށް ޚިދުމަތްދޭ ފަރާތުން އަމަލުކުރަން ފަށަންވާނީ އެކަމަށް މިއޮތޯރިޓީގެ ހުއްދަ ހޯދުމަށްފަހުގައެވެ.


	
	
	(ރ)
	މި މާއްދާގެ (ނ) ގެ ދަށުން ކަނޑައެޅޭ އަދަދާއި ޖެހެންދެން، ނެޓް މީޓަރިންގ އުސޫލުން ޚިދުމަތްދޭ ފަރާތުގެ ވިއުގައަށް ގުޅަން އެދޭ ފަރާތްތަކަށް، އެފަރާތްތަކުން ޚިދުމަތަށް އެދުނު ތަރުތީބުން،  ވިއުގައަށް ގުޅުމުގެ ހުއްދަ ޚިދުމަތްދޭ ފަރާތުން ދޭންވާނެއެވެ. 


	އޮޕަރޭޓިންގ ލައިސަންސް
	.9
	(ހ)
	ނެޓް މީޓަރިންގ އުސޫލުންގާއިމުކުރެވޭ ނިޒާމުތަކުން ކަރަންޓު އުފައްދާ ބޭނުންކޮށް އަދި ވިއުގައަށް ގުޅުމަށް މިއޮތޯރިޓީން ވަކި ޚާއްސަ ހުއްދައެއް ނަގާކަށް ނުޖެހޭނެއެވެ. 


	ޚިދުމަތްދޭ ފާރާތުގެ ވިއުގައަށް ގުޅުން
	.10
	(ހ)
	ނެޓްމީޓަރިންގ އުސޫލުން ކަރަންޓު އުފައްދާ ނިޒާމު ޚިދުމްތްދޭ ފަރާތުގެ ވިއުގައަށް ގުޅުމަށް ބޭނުންވާ ފަރާތްތަކުން މި ގަވާއިދުގެ ޖަދުވަލު 2 ގައި ވާ އެޕްލިކޭޝަން ފޯމު ފުރިހަމަކޮށް ޚިދުމަތްދޭ ފަރާތަށް ހުށަހަޅަންވާނެއެވެ.


	
	
	(ށ)
	މި މާއްދާގެ (ހ) ގައި ބަޔާންކޮށްފައިވާ އެޕްލިކޭޝަން ފޯމު ޚިދުމަތްދޭ ފަރާތަށް ލިބުމުން، ފޯމުގައި ބަޔާންކޮށްފައވާ ނިޒާމު ވިއުގައަށް ގުޅުމަށް ހިނގާނޭ ޚަރަދުގެ އަންދާސީހިސާބު ޚިދުމަތްދޭ ފަރާތުން ތައްޔާރުކުރަންވާނެއެވެ.  މި ގޮތުން ހެދޭ އަންދާސީ ހިސާބުގައި ޚިދުމަތްދޭ ފަރާތުގެ ވިއުގައިން ބޭނުންކުރާ ކަރަންޓް (އިމްޕޯޓް) އަދި ޚިދުމަތްދޭ ފަރާތުގެ ވިއުގައަށް ދޫކުރެވުނު ކަރަންޓް (އެކްސްޕޯޓް) ޔުނިޓުގެ އަދަދު ރެކޯޑު ކުރެވޭ، މިއޮތޯރިޓީ ހުއްދަ ދީފައިވާފައިވާ މީޓަރެއް އެތަނުގައި ނެތްނަމަ، އެފަދަ މީޓަރެއް ހަރުކުރުމަށް ހިނގާނެ ޚަރަދާއި އަދި ޚިދުމަތްދޭ ފަރާތުގެ ކަރަންޓު ވިއުގައަށް އެ ނިޒާމު ގުޅުމަށް ޚިދުމަތްދޭ ފަރާތުން ކުރަންޖެހޭ އިތުރު ހުރިހާ ޚަރަދެއް ހިމަނަންވާނެއެވެ.


	
	
	(ނ)
	މިމާއްދާގެ (ށ) ގައި ބަޔާންކޮށްފައިވާ ފައިސާ ޚިދުމަތްދޭފަރާތަށް ދެއްކުމުން، ޚިދުމަތްދޭފަރާތުން ޚިދުމަތް ލިބިގަންނަފަރާތާއި ދެމެދު މިއެގްރީމެންޓުގެ ޖަދުވަލް  3 ގައި ވާ އެއްބަސްވުމުގައި ސޮއިކުރަންންވާނެއެވެ.


	
	
	(ރ)
	މި މާއްދާގެ (ޅ) ގައިވާ އެއްބަސްވުމުގައި ދެފަރާތުން ސޮއިކުރުމަށްފަހު އެ އެއްބަސްވުމާއި އެއްގޮތަށް އިޢާދަކުރަނިވި ހަކަތައިން ކަރަންޓު އުފައްދާ ފޯރުކޮށްދޭ ނިޒާމު ގަތުމުގެ މަސައްކަތް ޚިދުމަތަށްއެދޭ ފަރާތުން ކުރިއަށް ގެންދެންދަންވާނެއެވެ.


	
	
	(ބ)
	ދެފަރާތުގެ މެދުގައި ވެވޭ އެއްބަސް ވުމަށްފަހު މި އޮތޯރިޓީގެ ލައިސަންސް އިންޖިނިއަރެއްގެ ބެލުމުގެ ދަށުން އެ ނިޒާމް އިންސްޓޯލްކޮށް، ޓެސްޓްކޮށް ކޮމިޝަންކުރުމުގެ މަސައްކަތް ޚިދުމަތްލިބިގަންނަ ފަރާތަށް ކުރިއަށް ގެންދެވިދާނެއެވެ. އަދި ޓެސްޓުތަށް ކުރުމަށް ހިނގާ ހުރިހާ ޚަރަދެއް ކުރަންވާނީ ޚިދުމަތް ލިބިގަންނަ ފަރާތުންނެވެ.


	
	
	(ޅ)
	ނެޓް މީޓަރިންގ އުސޫލުންގާއިމުކުރެވޭ ނިޒާމު ކަމިޝަންކޮށް ނިމުނުކަން ޚިދުމަތް ލިބިގަންނަ ފަރާތުން ޚިދުމަތްދޭ ފަރާތަށް އެންގުމުން، ޚިދުމަތްދޭފަރާތުން އެ ނިޒާމުގެ އިންޓަރކަނެކްޝަންތަކާއި އިންސްޓޯލް ކުރެވިފައިވާ ސަލާމަތީ ބައިތަކުގައި މައްސަލައެއް ނެތްކަން ކަށަވަރު ކުމަށްފަހު ޕެރެލަލްކޮށް ހިންގުމުގެ ހުއްދަ ދޭންވާނެއެވެ. 


	
	
	(ކ)
	ނެޓް މީޓަރިންގ އުސޫލުންގާއިމުކުރެވޭ ނިޒާމު، ޚިދުމަތްދޭ ފަރާތުގެ ވިއުގައަށް ގުޅުމަށް އެދި ހުށަހެޅޭ ހުށަހެޅުންތައް އެކށީގެންވާ އަވަސްމނެއްގައި ޚިދުމަތްދޭ ފަރާތުން ބަލައިފާސްކޮށް ހުއްދަ ދޭންވާނެއެވެ.


	އެޕްލިކޭޝަން ފީ
	.11
	(ހ)
	ޚިދުމަތަށް އެދި ހުށައަޅާ ފޯމާއެކު 2000 ރުފިޔާއަށް ވުރެ މަތިނުވާގޮތަށް އެޕްލިކޭޝަން ބަލައި ފާސްކުރުމަށް އިދާރީ ފީއެއް ޚިދުމަތަށްއެދޭ ފަރާތުގެ އަތުން ޚިދުމަތްދޭ ފަރާތަށް ނެގިދާނެއެވެ.


	ބިލް ކުރުން
	12.
	(ހ)
	މި ގަވާއިދުގެ 10 ވަނަ މާއްދާގެ (ނ) ގައި ބަޔާންކޮށްފައިވާ ފަދަ މީޓަރެއް ބޭނުންކޮށްގެން ޚިދުމަތް ލިބިގަންނަފާރާތުން ބޭނުންކޮށްފައިވާ ކަރަންޓަށް ޚިދުމަތްދޭ ފަރާތުން މަހަކު އެއްފަހަރު މި މާއްދާގެ (ށ) އާއި އެއްގޮތަށް ބިލްކުރަންވާނެއެވެ. 


	
	
	(ށ)
	ޚިދުމަތްދޭ ފާރާތުން ތައްޔާރުކުރާ ބިލުގައި ތިރީގައިވާ މަޢުލޫމާތު ހިމަނަންވާނެއެވެ:-


	
	
	
	1
	ބިލް ތައްޔާރު ކުރެވޭ މުއްދަތުގެ ތެރޭގައި ޚިދުމަތް ލިބިގަންނަ ފަރާތުން އިމްޕޯޓު ކުރި ކަރަންޓު ޔުނިޓުގެ އަދަދު، އަދި



	
	
	
	2
	ބިލް ތައްޔާރު ކުރެވޭ މުއްދަތުގެ ތެރޭގައި ޚިދުމަތް ލިބިގަންނަ ފަރާތުން އެކްސްޕޯޓު ކުރި ކަރަންޓު ޔުނިޓުގެ އަދަދު، އަދި



	
	
	
	3
	ކުރިއަށްއޮތް މަހުގެ ކަރަންޓު ބިލަށް ޚިދުމަތްދޭ ފަރާތުން އެކްސްޕޯޓު ކުރެޑިޓުގެ ގޮތުގައި ފޮނުވަންޖެހޭ ކަރަންޓް ކްރެޑިޓު ޔުނިޓުގެ އަދަދު، އަދި



	
	
	
	4
	ބިލް ތައްޔާރު ކުރެވޭ މަހާ ހަމައަށް އޭގެ ކުރީގެ މަސްތަކުން ރޯލް ވަމުން އައިސް ޖަމާވެފައިވާ ކުރެޑިޓު ޔުނިޓުގެ އަދަދު،


	
	
	(ނ)
	ބިލް ހެދުމުގައި ކަރަންޓު ޔުނިޓު ބަލާނީ ކިލޯވޮޓް އަވަރއިންނެވެ.


	
	
	(ރ)
	ބިލް ތައްޔާރުކުރެވޭ މުއްދަތުގެ ތެރޭގައި އިމްޕޯޓު ކުރި އަދަދު، އެމުއްދަތުގެ ތެރޭގައި އެކްސްޕޯޓު ކުރި އަދަދާއި،  އަދި އެމަހާ ހަމައަށް ރޯލްވަމުން އައިސް ޖަމާވެފައިވާ އެކްޕޯޓު ކުރެޑިޓާއި އެއްކުރުމުން އަންނަ ޖުމްލަ އަދަދަށް ވުރެ އިތުރުވާނަމަ، އެ އިތުރުވި އަދަދަކަށް މިއޮތޯރިޓީން ފާސްކޮށްދީފައިވާ ޢާންމު ޓެރިފް ރޭޓުން ޚިދުމަތްދޭފަރާތުން ޚިދުމަތް ލިބިގަންނަފަރާތަށް ބިލްކުރަންވާނެއެވެ. މީގެ އިތުރުން، މި އޮތޯރިޓީން އެއްވެސް ފިކްސްޑް ޗާރޖެއް ނެގުމަށް ހުއްދަދީފައިވާނަމަ، އެ ޗާރޖް ބިލުގައި ހިމަނަންވާނެއެވެ. 


	
	
	(ބ)
	ބިލް ތައްޔާރުކުރެވޭ މުއްދަތުގެ ތެރޭގައި އެކްސްޕޯޓު ކުރި އަދަދާއި އެގެ ކުރީގެ މަސްތަކުން ރޯލްވަމުން އައިސް ޖަމާވެފައިވާ ކުރެޑިޓާއި އެއްކުރުމުން އަންނަ ޖުމްލަ، އެމުއްދަތުގެ ތެރޭގައި އިމްޕޯޓުކުރި ކަރަންޓަށް ވުރެ އިތުރުވާނަމަ، އެ އިތުރުވި އަދަދު އެކްސްޕޯޓު ކުރެޑިޓްގެ ގޮތުގައި ކުރިއަށްއޮތް މަހަށް ޚިދުމަތްދޭ ފަރާތުން ރޯލްކުރަންވާނެއެވެ. އަދި އެމަހުގެ ބިލުގައި ޚިދުމަތް ލިބިގަންނަ ފަރާތަށް ޗާޖުކުރަންވާނީ ހަމައެކަނި މި އޮތޯރިޓީން ފިކްސްޑް ޗާރޖެއް ނެގުމަށް ހުއްދަދީފައިވާނަ އެ އަދަދެކެވެ.


	
	
	(ޅ)
	މި އެގްރިމެންޓް ސައްޙަކޮށް އޮތްހާ ހިނދަކު މި މާއްދާގެ (ބ) ގައި ބަޔާންކޮށްފައިވާ ގޮތަށް ޚިދުމަތް ލިބިގަންނަ ފަރާތުން ގާއިމުކޮށްފައިވާ ނިޒާމުން އިތުރަށް އުފެއްދޭ ކަރަންޓް އެކްސްޕޯޓް ކުރެޑިޓްގެ ގޮތުގައި ރޯލްވަމުންދާނެއެވެ.


	
	
	(ކ)
	އެއްވެސް ސަބަބަކާހުރެ މި އެއްބަސްވުން ބާތިލްކުރަން ޖެހިއްޖެނަމަ، ބޭނުންނުކުރެވި ހުރި ރޯލްވަމުން އައިސްފައިވާ އެކްސްޕޯޓް ކްރެޑިޓް  ޔުނިޓު ލިބޭނީ ޚިދުމަތްދޭ ފަރާތަށެވެ. ރޯލްވަމުން އައިސްފައިވާ އެކްޕޯޓް ކްރެޑިޓް އެހެން ފަރާތެއްގެ ނަމަށް ބަދަލެއް ނުކުރެވޭނެއެވެ. އަދި ޚިދުމަތް ލިބިގަންނަ ފަރާތުން ނެޓް މީޓަރިންގ އުސޫލުން ގާއިމްކުރާ އެހެން ނިޒާމަކަށްވެސް ބަދަލެއް ނުކުރެވޭނެއެވެ.


	
	
	(އ)
	ޚިދުމަތްދޭ ފަރާތުން މަހަކު އެއްފަހަރު މީޓަރުގެ ރީޑިންގ ނެގުމަށްފަހު، ބިލް ތައްޔާރުކުރަންވާނީ އެ ރީޑިންގ ބޭނުންކޮށްގެނެވެ. ކަރަންޓު އުފެއްދުނު މިންވަރާއި ކަރަންޓު ބޭނުންކުރެވުނުމިންވަރުގެ އަންދާސާއެއްގެ މައްޗަށް ބިނާކޮށް ބިލް ހަދައިގެން ނުވާނެއެވެ.


	
	
	(ވ)
	މީޓަރުގެ ރީޑިންގ ނެގުމަށްޓަކައި ޚިދުމަތްދޭފަރާތަށް ފަސޭހައިން ވަދެނިކުމެވޭނެހެން އަދި އުނދަގޫކަމެއް ނެތި މީޓަރުގެ ރީޑިންގ ނެގޭގޮތަށް ހުރިކަން ޚިދުމަތް ލިބިގަންނަފަރާތުން ޔަގީން ކުރަން ވާނެއެވެ. އަދި މަދުވެގެން މަހަކު އެއްފަހަރު މީޓަރުގެ ރީޑިންގ ނެގުމަށް ނުވަތަ ބެލެހެއްޓުމަށް އެނިޒާމް ބެހެއްޓިފައިވާ ތަނަށް ވަނުމުގެ ހުއްދަ ޚިދުމަތްދޭފަރާތަށް ދޭންވާނެއެވެ.


	ނިޒާމް ފަރުމާކުރުމާއި ހިންގުމުގެ ޓެކްނިކަލް މިންގަނޑުތައް

	(ހ)
	ކަރަންޓު ވިއުގަޔަށް ގުޅާ ނިޒާމުން ކަރަންޓު އުފެއްދުމުގަޔާއި އަދި އިންޓަރކަނެކްޓް ކުރުމުގައި ރައްކާތެރިކަމުގެ ފިޔަވަޅުތައް އެޅިފައިހުރުމަކީ އެނިޒާމެއްގެ ވެރިފަރާތުގެ ޒިންމާއެކެވެ. އަދި  އެފަރާތުން ކަރަންޓު އުފައްދާ ފޯރުކޮށްދިނުމުގައި ރައްކާތެރިކަމުގެ ގޮތުން ބޭނުންކޮށްފައިވާ އާލާތެއްގެ ސަބަބުން ޚިދުމަތްދޭ ފަރާތުގެ ވިއުގައިގެ އެހެނިހެން ސަލާމަތީ ބައިތައް ހިންގުމަށް އަސަރުކޮށް އެހެން ޚިދުމަތް ލިބިގަންނަ ފަރާތްތަކަށް އިތުބާރުހުރި ހިދުމަތެއް ދިނުމަށް ހުރަސްއެޅިގެން ނުވާނެއެވެ.


	
	
	(ށ)
	ކަރަންޓް ވިއުގައާއި ޕެރަލަލްކޮށް ހިންގަމުންއަންނަ ނިޒާމްތައް ހުންނަންވާނީ ކަރަންޓް ވިއުގައަށް ދިމާވާ އާދަޔާ ޚިލާފު މައްސަލަތައް ދެނެގަނެވޭނެ ވަސީލަތްތައް ހަރުކޮށްފައެވެ. އަދި މިފަދަ މައްސަލައެއް ދިމާވެއްޖެ ހާލަތެއްގައި އެ ނިޒާމް ކަރަންޓް ވިއުގައާއި ވަގުތުން ގުޅުން ކެޑޭގޮތަށް ނުވަތަ އެ ނިޒާމް ކަރަންޓް ވިއުގައާއި ނަހަމަ ގޮތުގައި ނުގުޅޭނެ ގޮތަށް ތިރީގައި ވާ ވަސީލަތްތައް ހަރުކުރެވިފައެވެ.


	
	
	
	1
	ވޯލްޓޭޖް އަދި ފްރިކްއެންސީ ހުއްދަ ކުރެވިފައިވާ މިންގަޑަށްވުރެ މަތިވުމުން ނުވަތަ ދަށްވުމުން ވަގުތުން ކެނޑޭގޮތަށް ހުރުން. އަދި


	
	
	
	2
	ޚިދުމަތްދޭ ފަރާތުގެ ކަރަންޓުގެ ޚިދުމަތް މެދުކެނޑޭ ޙާލަތްތަކުގައި،  ނެޓްމީޓަރިންގ އުސޫލުން އިންސްޓޯލްކޮށްފައިވާ ނިޒާމުން ކަރަންޓް އުފައްދާ ފޯރުކޮށްދޭންޖެހޭނީ، ވިއުގައިގެ ސަރވިސް ވޯލްޓޭޖް ނޮމިނަލް ވޯލްޓޭޖުގެ %6 ގެ ތެރޭގައި ހުރެފައި، އަދި، ވިއުގައިގެ ފްރިކްއެންސީ 47Hz އާއި 52Hz އާއި ދެމެދު އެންމެ މަދުވެގެން 3 މިނިޓްވަންދެން ސްޓޭބަލް ކޮށްހުރުމަށްފަހުއެވެ. އެހެންކަމުން މި ކަންކަން ބެލޭގޮތަށް ވޯލްޓޭޖް، ފްރިކްއެންސީ އަދި ޓައިމް ޑިލޭ ދެނެގަނެވޭ ވަސީލްތައް މި ނިޒާމުގައި ހުންނަވާނެއެވެ.


	
	
	
	3
	ކަރަންޓް ވިއުގައާއި ގުޅިފައިވާ ނިޒާމްތައް ހުންނަންވާނީ "އަންއިންޓެންޑެޑް އައިލެންޑް" ނުއުފެދޭނެ ގޮތްތައް އަދި މިފަދަ ގޮތެއް މެދުވެރިވެއްޖެ ނަމަ 0.5 ސިކުންތުގެ ތެރޭގައި ކަރަންޓް ވިއުގަ އެނަޖައިޒް ވުމުން ހުއްޓުވޭނެ ފަދަ ވަސީލަތެއް ހަރުކުރެވިފައެވެ. 


	
	
	
	4
	ވިއުގައިގެ ކަރަންޓުގެ ޚިދުމަތް ގަސްތުގައި ނުވަތަ އޮޓަމެޓިކްއިން މެދުކެނޑިއްޖެ ހާލަތެއްގައި ވިއުގައާއި ގުޅިފައިވާ ނިޒާމްތައް 0.5 ސިކުންތުތެރޭގައި ވިއުގައާއި ގުޅުންކެޑެންޖެހޭނެއެވެ.


	
	
	
	5
	ޚިދުމަތްދޭ ފަރާތުގެ އިޒުނައާއި ނުލައި މަތީގައި ބަޔާންކުރެވިފައިވާ އެއްވެސް ސެޓިންއަކަށް ނެޓްމީޓަރިންގ އުސޫލުން ހިންގާނިޒާމުގެ ވެރިފަރާތުން ބަދަލެއް ގެނެސްގެން ނުވާނެއެވެ.


	ނިޒާމުގައި ހުންނަންޖެހޭ ސަލާމަތީ  ވަސީލަތްތައް
	.14
	(ހ)
	ކޮމަން ޕޮއިންޓް އޮފް ކަޕްލިންގ ގައި ހަރުކުރާ ސާކިޓް ބްރޭކަރ ނުވަތަ އެހެނިހެން ކަރަންޓް އިންޓަރަޕްޓިންގ ވަސީލަތްތައް ޚިދުމަތްދޭ ފަރާތުން ބަލައި ފާސްކުރަންޖެހޭނެއެވެ. މިގޮތުން ބޭނުންކުރެވިފައިވާ ވަސީލަތްތަކުގައި "މެކްސިމަމް އެވެއިލަބަލް ފޯލްޓް ކަރަންޓް" ހުއްޓުވުމުގެ ގާބިލްކަން ހުންނަންވާނެއެވެ. ނެޓްމީޓަރިންގ އުސޫލުން ގާއިމްކޮށްފައިވާ ނިޒާމާއި އަދި އެނިޒާމާއި ގުޅިފައިވާ އެހެނިހެން ވަސީލަތްތައް ޑިޒައިންކޮށްފައި ހުންނަންޖެހޭނީ، އޭގެއިން އެއްވެސް އެއްޗެއް ހަލާކުވެ ނުވަތަ ފެއިލް ވެއްޖެނަމަ ކަރަންޓް ވިއުގައިގެ ރައްކާތެރިކަމާއި އޭގެ މަސައްކަތުގެ ފެންވަރަށް އެއްވެސް އަސަރެއްނުކުރާނެ ގޮތަށެވެ.


	
	
	(ށ)
	ނެޓްމީޓަރިންގ އުސޫލުން ގާއިމްކޮށްފައިވާ ނިޒާމު  ޚިދުމަތްދޭ ފަރާތުގެ ވިއުގައާ ގުޅުމަށް ބޭނުންކުރާ އަލާތުގައި، ގާއިމްކުރެވިފަވާ ނިޒާމުގެ ރޭޓެޑް ވޯލްޓޭޖުގެ %220 ހިފޭވަރުގެ ބާރު ހުންނަންވާނެއެވެ. އަދި ވޯލްޓޭޖް އަދި ކަރަންޓް ސާރޖް ހިފޭ ވަރު ހުންނަންވާނެއެވެ.


	
	
	(ނ)
	ކަރަންޓް ވިއުގައާ ގުޅާފައިވާ ނިޒާމް ވަކިކުރުމަށް ޕޮއިންޓް އޮފް ކޮމަން ކަޕްލިންގ ކައިރީގައި  އަތުން އޮޕަރޭޓް ކުރެވޭ ގޭންގްޑް ސުވިޗެއް ހަރުކުރަންވާނެއެވެ. މިސުވިޗަކީ ލޯޑް ބްރޭކްއަށް ރޭޓެއް ކޮށްފައިވާ ނުވަތަ އޯވަ ކަރަންޓް ޕްރޮޓެކްޝަން ހުންނަ ސުވިޗަކަށްވުން ކޮންމެހެން މަޖުބޫރެއްނޫނެވެ.


	
	
	(ރ)
	މި ސްވިޗް ވާންޖެހެނީ:


	
	
	
	1
	ޚިދުމަތްދޭފަރާތުގެ ވިއުގައިގެ ކަރަންޓާއި އަދި ނެޓްމީޓަރިންގ އުސޫލުން ގާއިމްކުރެވޭ ނިޒާމުގެ ކަރަންޓާއި ދޭތި ވަކިކުރެވޭގޮތަށް  ފާސޭހައިން ފެންނަގޮތަށް ހުރި ސުވިޗަކަށެވެ.


	
	
	
	2
	ސުވިޗް އޮން ކުރުމުން އަދި ނިއްވުމުން އެކަން އެނގޭނެ އިންޑިކޭޓަރ އެއް ހުންނަންވާނެއެވެ.


	
	
	
	3
	ސްވިޗް ހަރުކޮށްފައިވާ ފޮށްޓަށް، ޚިދުމަތްދޭ ފަރާތުން ކަނޑައަޅާ ފަރާތަކަށް އެފަރާތުން ބޭނުންވެއްޖެ ހާލަތެއްގައި އެއްވެސް ހުރަހަކާއި ނުލައި ، އެއްވެސް ފަރާތެއްގެ ހުއްދަ ހޯދުމަކާއި ނުލައި ވަދެވޭންޖެހޭނެއެވެ.


	
	
	
	4
	މި ސްވިޗް ހަރުކުރެވިފައިވާ ފޮށި ވެދަރ ޕްރޫފްވާންޖެހޭނެއެވެ. އަދި ހުޅުވާފައި ހުންނަ ވަގުތު އޭގެ ދޮރު ހުއްދަނެތި ލެއްޕުން ނުވަތަ އަމިއްލައަށް ނުލެއްޕޭގޮތަށް ތަންޑެއް ހުންނަންޖެހޭނެއެވެ.


	
	
	(ނ)
	މި ސްވިޗް ހަރުކުރެވޭ ތަން ޚިދުމަތްދޭ ފަރާތަށް ހުށަހަޅާ ސިންގަލްލައިން ކުރެހުމުގައި ފާހަގަކުރަންޖެހޭނެއެވެ. އަދި ސްވިޗް ވާންޖެހޭނީ ޚިދުމަތްދޭ ފަރާތުން ގަބޫލުކުރާ ބާވަތެއްގެ ސުވިޗަކަށެވެ. ހަރުކުރެވޭ ސްވިޗް ޕޮއިންޓް އޮފް ކޮމަން ކަޕްލިންގ އާއި އިންވެގެން ހަރުކުރެވެންނެތްނަމަ، ޚިދުމަތްދޭ ފަރާތުން އަންގާ އެހެންތަނެއްގައި، އެސުވިޗް ހަރުކުރެވިދާނެއެވެ. މިގޮތުން އެހެންތަނެއްގައި ހަރުކުރާނަމަ، އެ ހަރުކުރެވޭތަން އެނގޭނެފަދަ ލިޔުމެއް ޚިދުމަތްދޭ ފަރާތުން އަންގާ ތަނެއްގައި ފާސޭހައިން ފެންނާނެހެން ބަހައްޓަންވާނެއެވެ.


	އޮޕަރޭޓިން މިންގަޑުތައް
	.15
	(ހ)
	ނެޓްމީޓަރިންގެ އުސޫލުން ގާއިމްކުރެވޭ ނިޒާމު ވިއުގައާ ގުޅުވައި ކަރަންޓް ދިނުމުގެ ކުރިން އެ ނިޒާމުގައި ބޭނުންކުރެވިފައިވާ ސަލާމަތީ ވަސީލަތްތަކާއި ކޮންޓްރޯލް ސްކީމް ޚިދުމަތްދޭ ފަރާތުން ޗެކްކޮށް ފާސްކުރަންވާނެއެވެ. މި އޮތޯރިޓީން ލައިސަންސް ދޫކޮށްފައިވާ އިންޖިނިއަރެއްގެ ބެލުމުގެ ދަށުން ޑިޒައިންކޮށް އަދި ޚިދުމަތްދޭ ފަރާތުން ކުރިން ފާސްކޮށްފައިވާ ކޮންޓްރޯލް ސްކީމް ބޭނުންކޮށްގެން ގާއިމްކުރާ ނިޒާމެއްގެ ކޮންޓްރޯލް ޑައިގްރާމް ޚިދުމަތްދޭ ފަރާތުން އަލުން ފާސްކުރާކަށް ނުޖެހޭނެއެވެ.


	
	
	(ށ)
	ކަރަންޓް ވިއުގައާ ގުޅާފައިވާ ނިޒާމްގެ އައުޓްޕުޓް ވޯލްޓޭޖްގެ ވޭވްފޯމްގައި 50Hz ހުރެފައި ސައިނަސޮއިޑަލް ވޭވްފޯމްއަކަށް ވާންޖެހެއެވެ.


	
	
	(ނ)
	ކަރަންޓުގެ އިންޑިވިޖުއަލް އަދި ޖުމްލަ ހާމޮނިކް ޑިސްޓޯޝަން ލިމިޓް ހުންނަންޖޭހޭނީ ތިރީގައި މިންގަނޑުގެ ތެރޭގައި ހިފެހެއްޓިފައެވެ. 

Individual harmonic order h

h<11

11<h<17

17<h<23


23<h<35


35<h


THD

Allowable Limit (%)

4

2

1.5

0.6

0.3

5



	
	
	(ރ)
	ނެޓްމީޓަރިންގ އުސޫލުން ގާއިމްކުރާ ނިޒާމުން އުފައްދަނީ ޑައިރެކްޓް ކަރަންޓް (ޑީ.ސީ) ނަމަ އެފަދަ ނިޒާމުތަކުގައި ޑީ.ސީ ކަރަންޓް އޮލްޓަރ ނޭޓިން ކަރަންޓް (އޭ.ސީ) އަށް ބަދަލުކުރުމަށް އިންވާރޓަރެއް ބޭނުންކުރަންވާނެއެވެ. މި ގޮތުން ބޭނުންކުރާ އިންވާރޓަރުން އުފެދޭ އިންޑިވިޖުއަލް އަދި ޖުމްލަ ހާމޮނިކު ޑިސްޓޯޝަން މި މާއްދާގެ (ރ) ގައި ކަނޑައާޅާފައިވާ މިންގަޑުގެ ތެރޭގައި ހިފެހެއްޓެންވާނެއެވެ.


	
	
	(ބ)
	ނެޓްމީޓަރިންގ އުސޫލުން ހިންގާ ނިޒާމުގައި ބޭނުންކުރާ އިންވާރޓަރ ވާންޖެހޭނީ ޚިދުމަތްދޭ ފަރާތުން ޓައިޕް އެޕްރޫކޮށްފައިވާ ބާވަތުގެ އިންވާރޓަރ އަކަށެވެ.


	
	
	(ޅ)
	މި މާއްދާގައި ކަނޑައަޅާފައިވާ ސެޓިންތައް ޚިދުމަތްދޭ ފަރާތުން ލިޔުމުން ހުއްދަ ނުހުދާ ބަދަލުކޮށްގެން ނުވާނެއެވެ.


	
	
	(ކ)
	ޕަވަރ ކުއަލިޓީ މެޝަރމަންޓުތައް ހުނަންޖެހޭނީ އައި.އީ.ސީ 21-61400 ސްޑޭންޓަރޑް އާއި އެއްގޮތަށެވެ. 


	
	
	(އ)
	ފްލިކަރ ސްޑޭޑަރޑެއް ކަމަށް ބަލަންވާނީ އަކީ އައި.އީ.ސީ 7-3-6100 އެވެ.


	ރަޖިސްޓަރީ ބެލެހެއްޓުން
	.16
	(ހ)
	ނެޓްމީޓަރިންގ އުސޫލުން ގާއިމުކުރެވޭ ނިޒާމުތަކުގެ ރަޖިސްޓަރީއެއް ޚިދުމަތްދޭ ފަރާތުން ތައްޔާރުކޮށް ބަލަހައްޓަންވާނެއެވެ. 


	
	1
	(ށ)
	މި މާއްދާގެ (ހ) ގައި ބަޔާންކޮށްފައިވާ ރަޖިސްޓަރީ މި އޮތޯރިޓީން އެދެމުން ނުވަތަ ކޮންމެ މީލާދީ އަހަރެއްގެ ޖެނުއަރީ 15 ގެ ކުރިން ފާއިތުވި އަހަރުގެ ރަޖިސްޓްރީ މި އޮތޯރިޓީއަށް ފޮނުވަންވާނެއެވެ. 


	
	
	(ނ)
	މި މާއްދާގެ (ށ) ގައިވާ ރަޖިސްޓަރީ މި އޮތޯރިޓީއަށް ހުށަހަޅާއިރު ތިރީގައި ދެންނެވިފައިވާ މައުލޫމާތު އެންމެ މަދުވެގެން ހިމަނަންޖެހޭނެއެވެ.


	
	
	
	1
	ނެޓްމީޓަރިންގ އުސޫލުން ގާއިމްކޮށްފައިވާ ނިޒާމު ބެހެއްޓި ތާރީޚް، އިންސްޓޯލްކުރެވުނު ސައިޒު ކޮންމެ ޓެކްނޮލޮޖީއެއްވަކިން އެނގޭގޮތަށް. އަދި،


	
	
	
	2
	މި މާއްދާގެ (ނ) ގެ 1 ގައި ވާ ނިޒާމުތަކުން އުފެއްދުނު ކަރަންޓު ޔުނިޓުގެ އަދަދު ކޮންމެ އިންސްޓޮލޭޝަނެން ވަކިން އަދި އޭގެ ޖުމްލަ. އަދި،


	
	
	
	3
	މި މާއްދާގެ (ނ) ގެ 1 ގައި ވާ ނިޒާމުތައް ބެހެއްޓިފައިވާ ތަނުން ބޭނުންކުރި ކަރަންޓް ޔުނިޓު ކޮންމެ އިންސްޓޮލޭޝަނެން ވަކިން އަދި އޭގެ ޖުމްލަ.


	ގަވާއިދަށް އިސްކަން ދިނުން
	17
	(ހ)
	މި ގަވާއިދުގައި ވަކިގޮތަށް ކުރަން ބަޔާންކޮށްފައިވާކަމެއް މި އޮތޯރިޓީން ތަންފީޛު ކުރާ އެހެން ގަވާއިދަކާއި ތަޢާރުޒުވާ ހާލަތްތަކުގައި، ނެޓްމީޓަރިންގ އުސޫލުން އިއާދަކުރަނިވި ހަކަތައިގެ ނިޒާމު ކަރަންޓްގެ ވިއުގައަށް ގުޅުމުގައި އިސްކަންދޭންވާނީ މިގަވާއިދަށެވެ.


	ޖަދުވަލުތައް
	
	(ހ)
	މިގަވާއިދު ގައި ހިމަނާފައިވާ ކޮންމެ ޖަދުވަލަކީވެސް، މިގަވާއިދުގެ މުހިއްމު ބައެކެވެ. މި ގަވާއިދު ފުރިހަމަވާނީ އެހުރިހާ ޖަދުވަލުތަކާ އެކުގައެވެ. އެހެންގޮތަކަށް ކަނޑައެޅިގެން ދޭހަނުވާނަމަ، މިގަވާއިދަށް ދެވޭ ޙަވާލާގައި، ޖަދުވަލުތައް، އަދި ޖަދުވަލުތަކަށް ދެވޭ ޙަވާލާގައި ގަވާއިދު، ޝާމިލުވާނެއެވެ.


	
	
	(ށ)
	މިގަވާއިދު ހިމެނިގެންވަނީ އަންނަނިވި 3 ޖަދުވަލެވެ.


	
	
	
	1
	ހުއްދަދެވިފައިވާ ޓެކްނޮލެޖީގެ ބާވަތްތައް


	
	
	
	2
	އިޢާދަކުރަނިވި ހަކަތައިގެ ވަސީލަތެއް ބޭނުންކޮށްގެން ނެޓްމީޓަރިންގ އުސޫލުން ކަރަންޓު އުފައްދައި ޚިދުމަތްދޭ ފަރާތުގެ ވިއުގައަށް ގުޅުމުގެ ހުއްދައަށް އެދޭ ފޯމު


	
	
	
	3
	ސްޓޭންޑަރޑް ނެޓްމީޓަރިންގ ކަނެކްޝަން އެގްރީމެންޓް


	މާނަކުރުން
	
	(ހ)
	މި ގަވާއިދުގައި ކަނޑައެޅިގެން އެހެން ގޮތަކަށް ބަޔާންކޮށްފައި ނުވާހާ ހިނދަކު:

	
	
	
	
	"ޚިދުމަތް ލިބިގަންނަ ފަރާތް" ކަމަށް ބުނެފައި އެވަނީ، ނެޓްމީޓަރިން އުސޫލުން ގާއިމްކުރެވޭ ނިޒާމު އިންސްޓޯލް ކުރެވޭ ތަނުގައި ހުރި އިމްޕޯޓް/އެކްސްޕޯޓް ކިލޯވޮޓް އަވަރ މީޓަރ އެފަރާތެއްގެ ނަމުގައި ރަޖިސްޓްރީ ކުރެވިފައިވާ ފަރާތް


	
	
	
	
	"ޚިދުމަތްދޭ ފަރާތް" ކަމަށް ބުނެފައި އެވަނީ، ގާނޫނު ނަންބަރު 96/4 (ޢާންމު ބޭނުންތަކުގެ ޚިދުމަތްތަކާއި ބެހޭ ޤާނޫނު) ގެ ދަށުން މޯލްޑިވްސް އެނަރޖީ އޮތޯރިޓީގައި ރަޖިސްޓްރީ ކުރެވިގެން  ކަރަންޓުގެ ޚިދުމަތްދޭ ފަރާތްތަކެވެ.

	
	
	
	
	"އިމްޕޯޓު ކުރި އަދަދު" ކަމަށް ބުނެފައި އެވަނީ ބިލް ތައްޔާރު ކުރެވޭ މުއްދަތުގެ ތެރޭގައި ޚިދުމަތްދޭ ފަރާތުގެ ވިއުގައިން ޚިދުމަތް ލިބިގަންނަ ފަރާތް ބޭނުންކުރި ކަރަންޓް ޔުނިޓުގެ އަދަދަށެވެ.

	
	
	
	
	"އެކްސްޕޯޓު ކުރި އަދަދު" ކަމަށް ބުނެފައި އެވަނީ ބިލް ތައްޔާރު ކުރެވޭ މުއްދަތުގެ ތެރޭގައި ޚިދުމަތްދޭ ފަރާތުން ގާއިމް ކޮށްފައިވާ ނިޒާމުން އުފައްދައި ވިއުގައަށް ދޫކުރި ކަރަންޓް ޔުނިޓުގެ އަދަދަށެވެ.

	
	
	
	
	"އެކްސްޕޯޓު ކުރެޑިޓް" ކަމަށް ބުނެފައި އެވަނީ އިމްޕޯޓުކުރި އަދަދުން އެކްސްޕޯޓުކުރި އަދަދު ކެނޑުމުން ބާކީވެ އިތުރުވާ ކަރަންޓު ޔުނިޓު ކުރިއަށް އޮތްމަހުގެ ބިލަށް ފޮނުވުމަށެވެ. 

	
	
	
	
	"ރޯލް ވަމުންއަންނަ ޖަމާވާ ކުރެޑިޓު" ކަމަށް ބުނެފައި އެވަނީ ކުރީގެ މަސްތަކުން އެކްސްޕޯޓު ކުރެޑިޓުގެ ގޮތުގައި ރޯލްވަމުން އައިސްފައިވާ އަދަދުން މިހާތަނަށް ބޭނުން ނުކުރެވިހުރި އަދަދަށެވެ.

ސްޓޭންޑަރޑް ނެޓްމީޓަރިންގ ކަނެކްޝަން އެގްރީމެންޓް
	މި އެއްބަސްވުމަކީ، އިއާދަކުރަނިވި ހަކަތައިން ކަރަންޓް އުފައްދާ ނިޒާމްތައް ނެޓްމީޓަރިންގ އުސޫލުން ކަރަންޓުގެ ވިއުގައަށް ގުޅުމާއި ބެހޭ ގަވާއިދު 2013 ގެ 10 ވަނަ މާއްދާގެ (ނ) ގެ ދަށުން ޚިދުމަތް ދޭފަރަތާއި ޚިދުމަތް ލިބިގަންނަފަރާތާއި ދެމެދު ވުމަށް މޯލްޑްވްސް އެނަރޖީ އޮތޯރިޓީން ހަދައި ހިންގާ "ސްޓޭންޑާރޑް ނެޓްމީޓަރިންގ އެންޑް ކަނެކްޝަން އެގްރީމެންޓް" އެވެ. 

މިއެއްބަސްވެވެނީ،  __________________________________________ (މީގެ ފަހުން "ޚިދުމަތް ލިބިގަންނަފަރާތް")  އާއި _______________________________________ (މީގެ ފަހުން "ޚިދުމަތް ދޭފަރާތް") އާއި ދެމެދު ޚިދުމަތް ލިބިގަންނަފަރާތުން ___________________________________ ގާއިމްކޮށްފައިވާ ތިރީގައި ދެންނެފިވައިވާ ނިޒާމު ނެޓްމީޓަރިންގ އުސޫލުން ޚިދުމަތް ދޭފަރާތުގެ ވިއުގައަށް ގުޅުވުމާއި ގުޅޭގޮތުން ތިރީގައި ދެންނެވިފައިވާ ގޮތުގެ މަތިން ކުރެވޭ އެއްބަސްވުމުކެވެ.

	މި އެއްބަސްވުމުގެ ދަށުން ގާއިމްކުރެވިފައިވާ ނިޒާމުން އުފައްދާ ކަރަންޓާއި އަދި އެ ނިޒާމް ގާއިމްކުރެވިފައިވާ ތަނުގެ ކަރަންޓު މީޓަރކޮށް ބިލްކުރަންވާނީ މޯލްޑިވްސް އެނަރޖީ އޮތޯރިޓީގެ "އިއާދަކުރަނިވި ހަކަތައިން ކަރަންޓް އުފައްދާ ނިޒާމްތައް ނެޓްމީޓަރިންގ އުސޫލުން ކަރަންޓުގެ ވިއުގައަށް ގުޅުމާއި ބެހޭ ގަވާއިދު 2013" އާއި އެއްގޮތަށެވެ.


	

	އުފައްދާ ކަރަންޓުގެ މިންވަރު ދަށްކުރުން ނުވަތަ މެދުކަނޑާލަން އެންގިދާނެ ހާލަތްތައް

	ޚިދުމަތްދޭފަރާތުން އެފަރާތުގެ ކަރަންޓު ވިއުގަ ގާއިމުކުރުމަށް، މަރާމާތުކުރުމަށް، ބަދަލުކުރުމަށް، ނެގުމަށް، މައްސަލައެއް ބެލުމަށް ކުރަންޖެހޭ މަސައްކަތްތައް ކުރުމަށް، ނުވަތަ


	4.1.1
	
	

	އިމަރޖެންސީ ހަލާތެއް މެދުވެރިވެގެން ނުވަތަ ގުދަރަތީ ކާރިސާއަކުން ދިމާވެދާނެ ނުރައްކާތެރި ކަމަކުން ޚިދުމަތްލިބިގަންނަފަރާތާއި، ވިއުގައިން ޚިދުމަތްހޯދާ އެހެން ފަރާތްތައް ސަލާމަތްކުރުމަށް ކޮންމެހެން އަޅަންޖެހޭ ފިޔަވަޅެއްގެގޮތުން، ނުވަތަ

	4.1.2
	
	

	ޕެރަލަލްކޮށް ހިންގުމުން އާންމު ފަރުދުންނަށާއި،  ޚިދުމަތްދޭފަރާތުގެ މުދަލާއި ތަކެއްޗަށް ނުވަތަ ވިއުގައިގެ އިންޓެގްރިޓީ އަށް ނޭދެވޭ އަސަރެއްކޮށް ޚިދުމަތް ހޯދާ އެހެންފަރާތްތަކަށް ޚިދުމަތް ދިނުމަށް ދަތިވާ ހާލާތްތަކުގައި ވަގުތުން ޚިދުމަތް މެދުކަނޑާލާން އެންގިދާނެއެވެ. ޚިދުމަތް މެދުކަނޑާލަންޖެހުނު ހާލަތު ބަދަލު ނުވާހާ ހިނދަކު، ޚިދުމަތް މެދުކަނޑާލާފައި ބޭއްވުމުގެ އިޙްތިޔާރު ޚިދުމަތްދޭފަރާތަށް ލިބިގެންވެއެވެ.


	4.1.2
	
	

	މިމާއްދާގައި ދެންނެވިފައިވާ ޙާލަތެއް މެދުވެރިވެގެން ގާއިމުކޮށްފައިވާ ނިޒާމުން އުފައްދާ ކަރަންޓުގެ މިންވަރު ދައްކުރަން ނުވަތަ މެދުކަނޑާލަން އަންގަންވާނީ،  ވީވަރަކުން އެފަރާތަށް އެކަން ކުރުމަށް އެކަށީގެންވާ ވަގުތު އޮތްވައެވެ. އަދި އުފައްދާ ކަރަންޓުގެ މިންވަރު ދައްކުރަން ނުވަތަ މެދުކަނޑާލާފަ ބާއްވަން ބޭނުންވާ މުއްދަތު ކުރިން އެނގޭނަމަ އެކަންވެސް ޚިދުމަތްލިބިގަންނަފަރާތަށް އަންގަންވާނެއެވެ.


	4.1.3
	
	

	ނިޒާމް ގާއިމްކޮށްފައިވާ ތަނަށް ވަނުމުގެ ހުއްދަދިނުން

	ތިރީގައި ދެންނެވިފައިވާ ހާލަތްތަކުގައި، މީހުން ދިރިއުޅޭ ތަނަކަށް ވަންނަން މުޖުތަމަޢުގެ ޢާންމު ހަމަތަކުން ބަލާއިރު އެންމެ ރަނގަޅު ވަގުތުތަކުގައި، ކުރިން އެންގުމަކާނުލައި، ޚިދުމަތްލިބިގަންނަފަރާތުން ނިޒާމް ގާއިމްކޮށްފައިވާ ތަނަށް ޚިދުމަތްދޭފަރާތަށް ވަދެވިދާނެއެވެ.

	5.1
	

	ނިޒާމުގެ ސަލާމަތީ ބައިތައް ޓެސްކޮށްބެލުމަށް ނުވަތަ މީޓަރ ރީޑިން ނެގުމަށް ނުވަތަ ޓެސްޓްކުރުމަށް، އަދި

	5.1.1
	
	

	އިންސާނުންގެ ސަލާމަތާއި ރައްކާތެރިކަން ޔަޤީން ކުރުމުގެގޮތުން ވަގުތުން ފިޔަވަޅު އަޅަންޖެހޭފަދަ ނުރައްކާތެރި ޙާލަތެއް މެދުވެރިވުން، ނުވަތަ ގާއިމުކޮށްފައިވާ ނިޒާމުގެ ސަލާމަތީ ބައިތައް ރަނގަޅަށް މަސައްކަތް ނުކުރުމުގެ ސަބަބުން ޚިދުމަތް ލިބިގަންނަފާރާއި ވިއުގައިގެ ރައްކާތެރިކަން ދެމެހެއްޓުމުގައި އަޅަންޖެހޭ ފިޔަވަޅު އެޅުމުގެ ގޮތުން.

	5.1.2
	
	

	މުޅި އެއްބަސްވުން

	މިއެއްބަސްވުން އެމައްޗަށް ބިނާވެފައިވާ ކަންކަމާ ގުޅިގެން ދެފަރާތުގެ ދެމެދުގައި އެއްބަސްވެފައިވާ ހަމައެކަނި، އަދި މުޅި، އެއްބަސްވުމަކީވެސް މިއީއެވެ. މިއެއްބަސްވުމުގައި، ސޮއިކުރުމުން، މީގެކުރިން އަނގަބަހުން ބަޔާންކޮށްފައިވާ އެންމެހައި ކަންކަމާއި، ލިޔުމުން ބަޔާންކޮށްފައިވާ އެންމެހައި ކަންކަން ވާނީ ބާޠިލު ކަންކަމަށެވެ.

	

	އެއްބަސްވުމުގެ މުއްދަތު

	މިއެއްބަސްމުގައި ބައިވެރިވާ ފަރާތްތައް ކުރެން ފަރާތަކުން މިއެއްބަސްވުން ހުއްޓުމަކަށް ނުގެންނަހާ ހިނދު މިއެއްބަސްވުން ދެމިއޮންނާނެއެވެ.


	

	އެއްބަސްވުން ބާޠިލް ކުރުން

	ޚިދުމަތްދޭ ފަރާތާއި ޚިދުމަތް ލިބިގަންނަ ފަރާތާއި ދެމެދު ވެފައިވާ އެއްބަސްވުން ނިމުމަކަށް އައުމުން މިއެއްބަސްވުން ވެސް އެއާ އެކު ނިމުމަކަށް އަންނާނެއެވެ.


	8.1
	

	ޚިދުމަތް ލިބިގަންނަ ފަރާތުން މިއެގްރިމެންޓުގެ މާއްދާއަކާ ޚިލާފުވެ، އެކަން ރަނގަޅުކުރަން އަންގާ އެންމެ ފަހު އެންގުމަށް އިޖާބަނުދިނުން

	8.2
	

	ޚިދުމަތް ލިބިގަންނަ ފަރާތުން ގާއިމްކޮށްފައިވާ ނިޒާމް އެހެން ތަނަކަށް ބަދަލުކުރުން
	8.4
	

	އެއްބަސްވުމަށް ބަދަލުގެނައުން

	މި އެގްރިމެންޓުގައި ހިމެނިފައިވާ އެއެވެސް ޝަރުތަކަށް ޚިދުމަތްދޭފަރާތުން ބަދަލެއްގެންނަން ބޭނުންވެއްޖެ ޙާލަތެއްގައި، އެބަދަލުގެންނަން ބޭނުންވާ ސަބަބު ބަޔާންކޮށް އެކަން މޯލްޑިވްސް އެނަރޖީ އޮތޯރިޓީއަށް ހުށަހެޅިދާނެއެވެ. 


	9.1
	

	9.1 ގެ ދަށުން، މޯލްޑިވްސް އެނަރޖީ އޮތޯރިޓީން ގެންނަ އިސްލާޙްތަކުގެ މަޢުލޫމާތު، މޯލްޑިވްސް އެނަރޖީ އޮތޯރިޓީން އަންގާ އެއްގުމެއް، އެއެންގުން އަންގާ ދުވަހުން ފެށިގެން، މި އެއްބަސްވުމުގެ ބައެއްގެގޮތުގައި ހިމެނިގެންދާނެކަން ޚިދުމަތްދޭފަރާތާއި ޚިދުމަތްލިބިގަންނަފަރާތުން، ބަލައިގަނެ ޤަބޫލުކުރެއެވެ.


	9.2
	

	ނޯޓިސް ދިނުން

	މިއެއްބަސްވުމުގެ ދަށުން، އެއްފަރާތުން އެނެއް ފަރާތަށްދޭ ނޯޓިހާއި، ފޮނުވާ ލިޔުމާއި، އެދޭ އެދުންތަކާއި، އަންގާ އެންގުންތައް ހުންނަންވާނީ ދިވެހިބަހުންނެވެ. އަދި އެއިން އެއްވެސް އެއްޗެއް، އެނެއް ފަރާތަށް ރައްދު ކުރެވިއްޖެ ކަމަށް، ނުވަތަ ފޮނުވިއްޖެ ކަމަށް، ނުވަތަ ދެވިއްޖެ ކަމަށް ބެލޭނީ، އަތުން އަތަށް ޙަވާލުކުރުމުން، ނުވަތަ ރަޖިސްޓަރީކޮށްފައިވާ ސިޓީއެއްގެ ގޮތުގައި ފޮނުވުމުން، ނުވަތަ އެއެއްޗެއް ފޮނުވޭ ފަރާތުގެ ނަންބަރެއްގެ ގޮތުގައި އާންމުކޮށް ޝާއިޢު ކޮށްފައިވާ ފެކްސް ނަންބަރަކަށް ފޮނުވުމުންނެވެ.


	10.1
	

	މިމާއްދާގެ (ހ) ގައިވާގޮތުގެ މަތިން އެއްވެސް އެއްޗެއް ފޮނުވުމުގައި، މިއެއްބަސްވުމުގައި ހިމެނޭ ބައިވެރިންގެ އެޑްރެސް ކަމުގައި ބަލާނީ އަންނަނިވި ދެ އެޑްރެހެވެ. ނުވަތަ މިމާއްދާގެ (ހ)ގެ ދަށުން ގަވާއިދުން އަންގާފައިވާ އެޑްރެހެވެ.

ޚިދުމަތްދޭ ފަރާތް:

ޚިދުމަތްލިބިގަންނަފަރާތް:


	10.2
	

	މިލްކުވެރިކަން ބަދަލުކުރުން 

	މި އެއްބަސްވުމުގެ ދަށުން ލިބިދޭ ލައިސަންސަކީ އެހެން ފަރާތަކަށް ބަދަލުކުރެވޭނެ ނުވަތަ ދެވޭނެ ލައިސަންސެއް ނޫނެވެ. އަދި އެލައިސަންސަކީ، މުދަލުގެ ގޮތުގައި ވާރުތަ ކުރެވިދާނެ އެއްޗެއްކުމުގައި ބަލައިގެންވެސް ނުވާނެއެވެ. މި އެއްބަސަވުމުގެ ދަށުން ދޫކުރެވޭ ލައިސަންސަކީ އެހެން ފަރާތަކަށް ވިއްކޭނެ ނުވަތަ މިލްކުވެރިކަން ބަދަލުކުރެވޭނެ ނުވަތަ ހަވާލުކުރެވޭނެ ލައިސަންސެއްވެސް ނޫނެވެ. މިއެއްބަސްވުން ބާތިލުކުރެވޭ ހިނދެއްގައި ނުވަތަ މިއެއްބަސްވުން ނިމުމަކަށް ގެނެވޭ ހިނދެއްގައި އެލައިސަންސްވެސް އެހިސާބުން ހުއްޓުމަކަށް އަންނާނެއެވެ.

	11.1 ގައި އެހެންއޮތުމަކުން. ލައިސަންސް ދޫކުރެވޭ ފަރާތުގެ ހިއްސާ، މިއެއްބަސްވުމުގެ 11.3 ގައި ވާގޮތުގެ މަތިން، ބަދަލުކުރުމަށް، މިމާއްދާ ހުރަހެއްނާޅައެވެ.

	ލައިސަނސް ދޫކުރެވޭ ފަރާތަށް ދޫކޮށްފައިވާ ލައިސަންސެއް އެހެން ފަރާތަކަށް ބަދަލުކުރާނަމަ، 


	11.3

	މިއެއްބަސްވުމުގެ އެއްވެސް މާއްދާއަކީ، ދިވެހިރާއްޖޭގެ ޤާނޫނަކާ ޚިލާފު، ނުވަތަ ދިވެހިރާއްޖޭގެ ޤާނޫނެއްގެ ދަށުން ޞައްޙަ ނޫން، ނުވަތަ ތަންފީޛު ކުރެވެން ނެތް މާއްދާއެއް ކަމަށް ޝަރީޢަތުން ކަނޑައަޅައިފިނަމަ، މިއެއްބަސްވުމުގެ އެހެން އެއްވެސް މާއްދާއެއްގެ ޞައްޙަ ކަމަށް، އެކަމަކުން އެއްވެސް އަސަރެއް ނުކުރާނެއެވެ. އަދި މިއެއްބަސްވުމުގައި ދެންހުރި އެހެން މާއްދާތަކަކީ، ރާއްޖޭގެ ޤާނޫނުތަކަށް ތަބާވާ، އެއިން ޤާނޫނަކާ ޚިލާފުނުވާ، ރާއްޖޭގެ ޤާނޫތަކުގެ ދަށުން ޞައްޙަ އަދި ތަންފީޛު ކުރެވޭނެ މާއްދާތަކެއް ކަމުގައި ބެލެވޭނެއެވެ.

	މަތީގައި ބަޔާންކޮށްފައިވާ ކަންކަމަށް ހެކިވެ، އެކަންކަން ޤަބޫލުކުރާ ޙާލު، މިއެއްބަސްވުމުގެ ފެށުމުގައިވާ ތާރީޚުން ފެށިގެން، މިއެއްބަސްވުމަށް އަމަލުކުރަންފެށުމަށް ގަސްތުކޮށް، އެތާރީޚުގައި، ތިރީގައި ބަޔާންކޮށްފައިއެވާ ދެހެކީންގެ ޙާޒިރުގައި، ޚިދުމަތްދޭފަރާތާއި ޚިދުމަތްލިބިގަންނަފަރާތް މިއެއްބަސްވުމުގައި ސޮއިކުރަމެވެ.

